
UUM ONLINE: Seramai 40 mahasiswa UUM menimba ilmu mengenai selok belok perniagaan dalam Program Coffee With Cedi

@ Manager's Coffee sempena Bulan Keusahawanan Kementerian Pendidikan Tinggi yang berlangsung di Manager’s Coffee,
UUM.

Pengerusi Jawatankuasa Fokus Group, Pembangunan Usahawan dan Koperasi Bumiputera Pulau Pinang, YB. Datuk Sr. Dr.
Muhamad Farid Saad berkata, seorang mahasiswa perlu memiliki ilmu pengetahuan sebelum menjalankan sesuatu perniagaan.

“Pelajar juga perlu membentuk budaya kreatif dalam diri masing-masing untuk menghasilkan produk yang unik dan mempunyai
kelainan daripada pesaing,” ujarnya

yang berkongsi pengalaman dalam dunia perniagaan yang telah diceburinya sejak kecil.

Dalam program anjuran Institut Pembangunan Keusahawanan dan Koperasi (CEDI) beliau berharap kelestarian usahasama

pembangunan keusahawanan pelajar ini terus berkembang serta menjadi budaya merangkumi semua aspek demi manfaat
pelajar.

Sementara itu, Pengarah Eksekutif CEDI, Dr. Mohd Najib Mansor berkata, program santai ini membuka peluang kepada
mahasiswa berjumpa sendiri dengan usahawan yang berjaya sekali gus membakar semangat dalam diri pelajar untuk
menjalankan perniagaan sendiri.

Pihak CEDI sentiasa menyediakan platfom kepada pelajar untuk mempelajari pelbagai ilmu dan menimba pengalaman dalam
mengubah mind-set pelajar daripada mencari kerja kepada mencipta kerja.

Hadir sama, Dr. Abd Rahim Jaguli dan Dr. Jauriyah Shamsuddin serta pegawai CEDI.

